
ANNOTATSIYA 
Ushbu maqolada migratsiya jarayonining genezisi ijtimoiy-falsafiy nuqtai nazardan 

kompleks tahlil qilingan. Migratsiya nafaqat demografik hodisa, balki insoniyat tsivilizatsiyasi 
rivojining ontologik sharti, madaniy almashinuv mexanizmi va ijtimoiy transformatsiya omili 
sifatida koʻrib chiqilgan. Maqolada migratsiyaning tarixiy shakllanish bosqichlari – ibtidoiy 
koʻchmanchilikdan global migratsiyagacha boʻlgan evolyutsiyasi ochib berilgan. Ibn Xaldun, 
Aristotel, K. Marks, Z. Bauman kabi mutafakkirlarning asarlariga tayanib, migratsiya fenomenining 
aksiologik, epistemologik va ekzistensial jihatlari asoslangan. Tadqiqot natijalari Oʻzbekistonda 
migratsiya siyosatini takomillashtirish va ijtimoiy integratsiya mexanizmlarini ishlab chiqishga 
xizmat qiladi. 

Kalit soʻzlar: migratsiya genezisi, ijtimoiy falsafa, koʻchmanchilik, globallashuv, madaniy 
identiklik, ijtimoiy mobilik, diaspora, integratsiya, transmilliylik, fazoviy harakat. 

ГЕНЕЗИС МИГРАЦИОННОГОПРОЦЕССА: СОЦИАЛЬНО-ФИЛОСОФСКИЙ 

АНАЛИЗ 
АННОТАЦИЯ 

В данной статье генезис миграционных процессов рассматривается с комплексной 
социально-философской точки зрения. Миграция анализируется не только как 
демографическое явление, но и как онтологическое условие развития человеческой 
цивилизации, механизм культурного обмена и фактор социальной трансформации. В статье 
раскрываются исторические этапы формирования миграции — от первобытного 
кочевничества до современной глобальной миграции. Опираясь на труды таких мыслителей, 
как Ибн Халдун, Аристотель, К. Маркс и З. Бауман, обосновываются аксиологические, 
эпистемологические и экзистенциальные аспекты феномена миграции. Результаты 
исследования могут способствовать совершенствованию миграционной политики в 
Узбекистане и разработке эффективных механизмов социальной интеграции. 

Ключевые слова: генезис миграции, социальная философия, кочевничество, 
глобализация, культурная идентичность, социальная мобильность, диаспора, интеграция, 
транснациональность, пространственная мобильность. 

THE GENESIS OF MIGRATION PROCESS: SOCIAL AND PHILOSOPHICAL 
ANALYSIS  

ABSTRACT 
This article examines the genesis of migration processes from a comprehensive socio-

philosophical perspective. Migration is analyzed not merely as a demographic phenomenon but as 
an ontological condition for the development of human civilization, a mechanism for cultural 
exchange, and a factor of social transformation. The article reveals the historical stages of migration 
formation — from primitive nomadism to contemporary global migration. Drawing on the works of 
such thinkers as Ibn Khaldun, Aristotle, K. Marx, and Z. Bauman, the axiological, epistemological, 
and existential aspects of the migration phenomenon are substantiated. The research results may 
contribute to the improvement of migration policy in Uzbekistan and the development of effective 
mechanisms for social integration. 

Keywords: genesis of migration, social philosophy, nomadism, globalization, cultural 
identity, social mobility, diaspora, integration, transnationality, spatial mobility. 

 
Kirish. Migratsiya – insoniyat tarixidagi eng qadimiy va doimiy hodisalardan biri boʻlib, u 

tsivilizatsiyalarning shakllanishi, madaniyatlarning oʻzaro boyishi va ijtimoiy tizimlarning 
transformatsiyasida hal qiluvchi rolʻ oʻynagan. Zamonaviy dunyoda globallashuv, iqtisodiy 
integratsiya, siyosiy inqirozlar va iqlim oʻzgarishlari sharoitida migratsiya jarayonlari yangi sifat va 
miqyos kasb etmoqda. Birlashgan Millatlar Tashkilotining ma'lumotlariga koʻra, 2024 yilda dunyo 
boʻylab 281 milliondan ortiq inson oʻz vatanidan tashqarida yashamoqda, bu global aholining 3,6% 
ni tashkil etadi [1]. 

Migratsiyani faqat demografik statistika yoki iqtisodiy koʻrsatkichlar doirasida tahlil qilish 
yetarli emas. Uning chuqur ijtimoiy-falsafiy mohiyatini anglash uchun migratsiya jarayonining 
genezisini, ya'ni uning kelib chiqish manbalari, tarixiy rivojlanish bosqichlari va ontologik 
asoslarini oʻrganish zarur. Migratsiya – bu faqat fazoviy harakat emas, balki insonning oʻz 
mavjudligini yangi makonda anglash, identikligini qayta qurish va ijtimoiy munosabatlarni 
transformatsiya qilish jarayonidir. 

Ushbu maqolaning maqsadi migratsiya jarayonining genezisini ijtimoiy-falsafiy nuqtai 
nazardan tahlil qilish, uning tarixiy shakllanish mexanizmlarini ochib berish va zamonaviy global 
migratsiyaning aksiologik-epistemologik xususiyatlarini asoslashdan iborat. 

Adabiyotlar sharhi. Ilmiy adabiyotlar keng qamrovli tahlili shuni koʻrsatadiki, migratsiya 
muammosi fan tarixida turli davrlarda va turli paradigmalarda oʻz aksini topgan. Xususan, klassik 
falsafa namoyandalari, jumladan, Aristotelning "inson – ijtimoiy mavjudot" gʻoyasi va Ibn 
Xaldunning "Muqaddima" asaridagi ijtimoiy birlik (asabiya) va koʻchmanchilik nazariyalari 
migratsiyaning dastlabki falsafiy-asoslarini shakllantirgan. Keyinchalik, ijtimoiy nazariya vakillari 
K. Marks va M. Veber migratsiyani kapitalistik munosabatlar, mehnat bozoridagi oʻzgarishlar va 
ijtimoiy harakatchanlik kontekstida tahlil qilib, uning iqtisodiy-deterministik jihatlarini ochib 
berishgan. Zamonaviy globalistika bosqichida esa Z. Bauman, U. Bek va S. Kastels kabi 
mutafakkirlar migratsiyani "suyuq zamona", "kosmopolit jamiyat" va "tarmoq jamiyati" konseptual 
doiralarida koʻrib chiqib, uning identiklik va madaniy transformatsiyadagi roʻlini yoritishgan [11, 
12, 13,14]. 

Dunyoda majburiy migratsiya (qochqinlar, siyosiy muhojirlar) hajmi oshib, inson huquqlari, 
madaniy identiklik va ijtimoiy adolat muammolarini keltirib chiqarmoqda. Migrantlarning yangi 
jamiyatga integratsiyasi jarayonida milliy, madaniy va diniy identiklikning qayta shakllanishi 
murakkab ijtimoiy-psixologik jarayonlarni keltirib chiqaradi. Migratsiyani oʻrganishda koʻpincha 
empirik-statistik yondashuv ustunlik qilib, uning falsafiy-ontologik asoslari, genetik mexanizmlari 
va aksiologik mazmuni yetarli darajada tahlil qilinmaydi. Markaziy Osiyo mintaqasida mehnat 

migratsiyasining keng tarqalishi, diasporalarning shakllanishi va madaniy almashinuv jarayonlari 
milliy siyosat va ijtimoiy falsafa nuqtai nazaridan chuqur tadqiq etishni talab qiladi. 

Biroq, mavjud tadqiqotlarning aksariyati migratsiyani demografik-statistik yoki iqtisodiy-
siyosiy hodisa sifatida oʻrganishga qaratilgan boʻlib, uning chuqur ontologik, aksiologik va 
epistemologik asoslari yetarli darajada ochib berilmagan. Ayniqsa, migratsiya genezisining 
kompleks ijtimoiy-falsafiy tahlili, Sharq falsafiy an'analari (inson qadri, ma'naviyat, erkinlik 
tushunchalari) bilan integrallashgan holda, hamda globallashuv sharoitida inson erkinligi va 
mas'uliyati oʻzaro bogʻliqligi kontekstida yetarli darajada oʻrganilmagan.  

Tadqiqot metodologiyasi. Tadqiqotda quyidagi metodologik yondashuvlar kompleks 
qoʻllanildi: tarixiy-genetik tahlil - мigratsiya jarayonining kelib chiqishi va rivojlanish bosqichlarini 
oʻrganishda xronologik-evolyutsion yondashuv qoʻllanildi.  

Fenomenologik-germenevtik usul - мigratsiyani inson mavjudligining fazoviy shakli sifatida 
tahlil qilishda M. Xaydegger va P. Rikyorning germenevtik an'analariga murojaat qilindi. Dialektik-
sistemali yondashuv - migratsiyani ijtimoiy tizimning dinamik elementi sifatida koʻrib chiqishda 
Gegelning dialektik metodi qoʻllanildi. Komparativistik (qiyosiy) tahlil -  Sharq va Gʻarb falsafiy 
an'analarida migratsiya tushunchasini qiyosiy oʻrganish orqali universal va maxsus jihatlar 
aniqlandi. 

Tahlil va tadqiqot natijalari. Migratsiya jarayonining genezisini tushunish uchun avvalo 
"migratsiya", "harakat" va "fazo" tushunchalarining falsafiy mohiyatiga chuqurroq nazar solish 
lozim. Falsafa tarixida harakat inson mavjudligining ajralmas, konstitutiv xususiyati sifatida 
qaralgan. 

Insoniyatning eng qadimiy migratsiya shakli – ibtidoiy koʻchmanchilik boʻlib, u biologik 
ehtiyojlar (oziq-ovqat, iqlim) va ijtimoiy omillar (xavfsizlik, resurslar) bilan bogʻliq edi. Aristotel 
"Siyosat" asarida insonni "ijtimoiy hayvon" (zoon politikon) deb ta'riflar ekan, uning fazoviy 
harakatini ijtimoiy ehtiyojlar bilan izohlaydi: "Inson tabiatan jamoada yashashga moyildir. U oʻz 
ehtiyojlarini qondirish uchun boshqalar bilan hamkorlik qiladi va bu hamkorlik fazoviy yaqinlikni 
talab qiladi" [6, B. 45]. 

Ibn Xaldun esa "Muqaddima"da koʻchmanchilikni tsivilizatsiya rivojining boshlangʻich 
bosqichi sifatida tavsiflaydi: "Badaviylar (koʻchmanchilar) madaniyatning ibtidoiy shaklidir. 
Ularning harakati yer resurslari, suv va oʻtloqlarga bogʻliq. Biroq, aynan shu harakat orqali ular 
yangi bilimlar, tillar va madaniyatlar bilan tanishadilar" [2, B. 178]. Demak, migratsiyaning eng 
qadimiy shakli insonning tabiiy ehtiyojlari va ijtimoiy adaptatsiyasi bilan bogʻliq ontologik 
hodisadir. 

Qadimiy Misr, Mesopotamiya, Xitoy, Hindiston va Oʻrta Osiyo davlatlarining shakllanishi 
bilan migratsiya yangi sifat kasb etdi. Savdo yoʻllari (Ipak yoʻli), harbiy yurishlar, diniy tarqalish va 
ma'muriy markazlashtirish migratsiya oqimlarini kengaytirdi. 

Arab faylasufi Al-Farobiy "Fozil odamlar shahri" asarida ideal jamiyatning shakllanishida 
turli madaniyatlarning oʻzaro ta'sirini ta'kidlaydi: "Shaharning fozilligi uning aholisining xilma-
xilligi, bilim almashinuvi va madaniy integratsiyasi bilan belgilanadi" [7, B. 112]. Bu fikr 
migratsiyaning madaniy-epistemologik ahamiyatini ochib beradi: migratsiya nafaqat aholining 
fazoviy qayta taqsimlanishi, balki bilim, texnologiya va qadriyatlarning tarqalish mexanizmi 
hisoblanadi. 

Oʻrta asrlarda diniy sabablar (haj, ziyorat, missionerlik, diniy ta'qiblar) migratsiyaning 
asosiy omiliga aylandi. Yangi davrda esa sanoat inqilobi, kolonizatsiya va kapital nakoplyatsiyasi 
migratsiyani iqtisodiy majburiyatga aylantirdi. 

P. Sorokinning ijtimoiy stratifikatsiya nazariyasiga koʻra, migratsiya ijtimoiy mobilikning 
fazoviy ifodasidir [9]. Individlar oʻz ijtimoiy maqomini yaxshilash maqsadida yangi makonlarga 
koʻchadilar. Bu mexanizm quyidagi bosqichlardan iborat: 

Bosqich Tavsifi Natijasi 

Motivatsiya Iqtisodiy, siyosiy, madaniy sabablar Koʻchish qarori 

Harakat Fazoviy transfer, chegaralarni kesish Yangi muhitga kirish 

Bosqich Tavsifi Natijasi 

Adaptatsiya Til, madaniyat, qonunlarni oʻzlashtirish Ijtimoiy integratsiya 

Transformatsiya Identiklikning qayta shakllanishi Yangi ijtimoiy rolʻ 
 

Migratsiya madaniy diffuziyaning asosiy kanali hisoblanadi. K. Levi-Strossning struktural 
antropologiyasiga koʻra, madaniyatlar oʻzaro ta'sir orqali rivojlanadi [10]. Migrantlar yangi 
jamiyatga oʻz an'analari, tili, dini va qadriyatlarini olib keladi, bu esa qabul qiluvchi jamiyatning 
madaniy landshaftini boyitadi. 

Migratsiyaning uzoq muddatli oqibatlaridan biri – diasporalarning paydo boʻlishidir. 
Diaspora – bu vatanidan uzoqda yashovchi, lekin oʻz madaniy-milliy identikligini saqlab qolgan 
jamoaviylik shaklidir. 

B. Andersonning "Tasavvur qilingan jamoalar" kontseptsiyasiga koʻra, diasporalar milliy 
identiklikni transnatsional darajada qayta ishlab chiqaradi [12]. Bu mexanizm migratsiyaning 
aksiologik ahamiyatini ochib beradi: migratsiya nafaqat individual, balki jamoaviy identiklikning 
transformatsiyasiga olib keladi. 

Migratsiya jarayonining eng murakkab jihati – migrantlarning yangi jamiyatga integratsiyasi 
yoki aksincha, segregatsiyasi masalasidir. Bu dialektik jarayon quyidagi omillarga bogʻliq: qabul 
qiluvchi jamiyatning darajasi: Madaniy ochiqlik, iqtisodiy imkoniyatlar, huquqiy kafolatlar. 

Oʻzbekiston tajribasida mehnat migrantlarining Rossiya, Qozogʻiston va boshqa 
mamlakatlarga ketishi va ularning qaytishi jarayonida integratsiya muammolari kuzatilmoqda. Bu 
jarayonni boshqarish uchun ilmiy asoslangan ijtimoiy-falsafiy yondashuv zarur. 

Zamonaviy globallashuv sharoitida migratsiya yangi sifat kasb etdi – transmilliylik. U. 
Bekning "kosmopolit jamiyat" kontseptsiyasiga koʻra, zamonaviy inson bir vaqtning oʻzida bir 
necha mamlakatlar bilan bogʻliq holda yashaydi [13]. Transmilliy migrantlar oʻz vatani va qabul 
qiluvchi mamlakat oʻrtasida doimiy aloqani saqlaydi, bu esa identiklikning "gibrid" shaklini keltirib 
chiqaradi. 

Axborot texnologiyalarining rivojlanishi "raqamli migratsiya" fenomenini keltirib chiqardi. 
Insonlar fizik jihatdan koʻchmay turib, virtual fazo orqali yangi madaniy muhitga kirishadilar. S. 
Kastelsning "tarmoq jamiyati" nazariyasiga koʻra, virtual migratsiya real migratsiyaning alternativ 
shakliga aylanib bormoqda [14]. 

Zamonaviy dunyoda siyosiy inqirozlar, urushlar va iqlim oʻzgarishlari majburiy 
migratsiyani kengaytirmoqda. BMT Qochqinlar boʻyicha Oliy komissarligi ma'lumotlariga koʻra, 
2024 yilda dunyo boʻylab 110 milliondan ortiq inson majburiy koʻchishga majbur boʻldi [15]. Bu 
holat inson huquqlari, gumanitar yordam va xalqaro huquq muammolarini keltirib chiqaradi. 

Migratsiya jarayonida milliy identiklikning transformatsiyasi muhim falsafiy muammoga 
aylanadi. Ch. Teylor "Identiklik inqirozi" asarida quyidagicha yozadi: "Identiklik – bu bizning 
'kimligimiz' haqidagi hikoya. Migratsiya bu hikoyani qayta yozishni talab qiladi, chunki inson yangi 
madaniy kontekstda oʻzini qayta anglaydi" [16, B. 78]. Bu fikr migratsiyaning ekzistensial jihatini 
ochib beradi: migratsiya nafaqat fazoviy, balki mavjudlik darajasidagi oʻzgarishdir. 

Tadqiqot natijalari shuni koʻrsatadiki, migratsiya genezisini tushunish uchun faqat iqtisodiy 
yoki demografik yondashuv yetarli emas. Migratsiyani ijtimoiy-falsafiy nuqtai nazardan tahlil qilish 
uning ontologik, aksiologik va epistemologik jihatlarini ochib beradi. 

Tanqidiy yondashuvning ahamiyati: migratsiyani ideallashtirish yoki uni faqat muammo 
sifatida koʻrish xato yondashuvdir. Migratsiya – bu dialektik jarayon boʻlib, u ijobiy (madaniy 
almashinuv, iqtisodiy rivojlanish) va salbiy (ijtimoiy keskinlik, identiklik inqirozi) oqibatlarga ega. 

Sharq falsafasida migratsiya koʻpincha ma'naviy safar, haqiqat izlash yoʻli sifatida qaralgan 
(masalan, sufiylik an'anasidagi "safar" tushunchasi). Gʻarb falsafasida esa migratsiya koʻproq 
iqtisodiy-siyosiy kontekstda tahlil qilingan. Zamonaviy tadqiqotlarda bu ikki yondashuvni 
integrallashtrish maqsadga muvofiqdir. 

Oʻzbekiston kontekstidagi amaliy ahamiyat shundan iboratki mehnat migratsiyasining keng 
tarqalishi, diasporalarning faolligi va madaniy almashinuv jarayonlari ilmiy asoslangan migratsiya 

siyosatini ishlab chiqishni talab qiladi. Migratsiya genezisini tushunish bu siyosatni falsafiy-nazariy 
asoslashga xizmat qiladi. 

Xulosa. Migratsiya jarayonining genezisi inson mavjudligining fazoviy-vaqtiy shakli 
sifatida namoyon boʻladi. U biologik ehtiyojlardan boshlanib, ijtimoiy-madaniy 
transformatsiyagacha boʻlgan evolyutsion rivojlanishga ega. Migratsiyaning shakllanishi toʻrtta 
asosiy mexanizm orqali amalga oshadi: (a) ijtimoiy mobilik, (b) madaniy almashinuv, (c) diaspora 
shakllanishi, (g) integratsiya-segregatsiya dialektikasi. Bu mexanizmlar oʻzaro integrallashgan 
holda migratsiya oqimlarini boshqaradi. 

Migratsiya nafaqat demografik hodisa, balki qadriyatlar tizimining transformatsiyasi, 
identiklikning qayta shakllanishi va madaniy diffuziyaning asosiy kanali hisoblanadi. Globallashuv 
sharoitida migratsiya yangi sifat kasb etdi – transmilliylik, raqamli migratsiya va majburiy koʻchish 
jarayonlari migratsiya genezisining zamonaviy bosqichini tashkil etadi. 

